
Aiste: An Uachtaránacht – Ról gan Chumhacht? 
(thart ar 1,000 focal)  
Líon na bearnaí leis na frásaí cuí
Is fútsa atá sé ceannlitir a chur ag tús na habairte más gá.
ar an bpointe boise
faoiste fáiste
déanta na fírinne
mar a deir an seanfhocal
a bhuí leis an
ar an drochuair
sna sála ar sin
gan scáth amhrais
is bocht an scéal é

ag dó na geirbe againn
ar na mallaibh
ní haon iontas é 
dubh bán ná riabhach
tá a fhios ag gach mac máthar agus iníon athar
go bhfuil ceisteanna le cíoradh
is baolach go ndíolfar an t-asal leis an adhastar
gur léir don saol Fódlach (Is – gur sa chlaoninsint)
Réamhrá
Nuair a chonaic mé teideal na haiste seo thuig mé _________________ go mbeadh orm scríobh faoin ábhar seo ‘An Uachtaránacht – ról gan chumhacht’.  Is ábhar é seo atá go mór i mbéal an phobail na laethanta seo agus atá _______________________________le tamall anuas. Is iomaí duine a cheapann gur cheart go mbeadh níos mó cumhachta ag Uachtarán na tíre. Measann dream eile nach bhfuil gá againn le hUachtarán __________________________. Agus, dar ndóigh, tá neart Éireannach ann a bhfuil an-mheas go deo acu ar an ról úd. Cad é do thuairim féin?

Alt 2

Céard iad na focail a thagann chugatsa nuair a smaoiníonn tú ar ról an Uachtaráin? Thagadh focail mar ‘ambasadóir’ agus ‘cineáltas’ agus ‘eiseamláir’ agus ‘bród tíre’ chugam féin san am atá caite. Ach ní hiad na focail chéanna sin a thagann chugam anois ach leithéidí ‘ceap magaidh’, ‘sorcas’ agus ‘dragúin dhána’. Is mór idir inniu agus inné. Ba mhór an trua é gur éirigh iarrthóir Uachtaránachta sármhaith as a iarrachtaí toisc nár chreid sé i rás na hUachtaránachta a thuilleadh. Thug an t-ealaíontóir clúiteach, Kevin Sharkey, ‘sorcas’ ar an rás úd agus ní thógfá air é. 
Agus níorbh eisean amháin a rinne _________________________ de rás na hUachtaránachta i mbliana. Ní raibh mórán spéise ag líon suntasach daoine i rás 2018 _______________________ triúr dragún go príomha. Ní ag caitheamh anuas ar lucht gnó atáim ach braithim go bhfuil sé an-aisteach go deo go raibh triúr a bhaineann leis an gclár teilifíse céanna ag iarraidh bogadh amach as pluais na ndragún agus isteach san Áras sa bhliain chéanna. Is ait an mac an saol ach b’aistí fós rás Uachtaránachta 2018! 
Alt 3
Ní thabharfainn féin ‘sorcas’ ar rás na hUachtaránachta toisc nár mhaith liom baint ón éacht a rinne Micheál D. nuair a toghadh é mar Uachtarán na tíre an athuair a bhuí leis an 55.81% a léirigh muinín ann. Nár laga Dia é! Measaim go raibh na hiarrthoirí chomh héagsúil sin óna chéile an uair seo toisc ___________________________________________________ nach bhfuil mórán cumhachta ar chor ar bith ag an Uachtarán. Ní raibh cuid de na hiarrthóirí cinnte maidir leis na dualgais a bheadh orthu sa phost ná an fhís a bheadh acu fiú. San am atá caite, bhí téama soiléir ag Uachtaráin na hÉireann – féach gur labhair Máire Mhic Róibín go paiseanta faoi théama ‘Mhná na hÉireann’ agus gur leag Máire Mhic Giolla Íosa béim ar ‘dhroichid a thógáil’ idir an Tuaisceart agus an Deisceart. Maidir le fís agu téama na hUachtaránachta, bhí easnamh le brath sa rás deireanach. Ach, lena ceart a thabhairt do Joan Freeman, bhí fís shoiléir aicise i dtaobh na meabhairshláinte. Díol spéise, mar sin, gur thug muintir na tíre céatadán suntasach vótaí (23.25%) don iarrthóir neamhspleách Peter Casey. Meastar gur thuill an ‘dragún dána’ na vótaí sin mar gheall ar an méid a dúirt sé faoin tionchar a bheadh ag an mBreatimeacht ar chúrsaí eacnamaíochta na hÉireann. Ach, ina theannta sin, is dócha go raibh tionchar éigin ag na tuairimí conspóideacha a léirigh sé i dtaobh iompar lucht siúil. I ndeireadh na dála, baineann tuairimí Chasey le ról polaitiúil, a bhíonn ag uachtaráin i dtíortha eile, seachas leis an ról oinigh a bhíonn ag Uachtarán na tíre seo. Is dócha nach aon iontas é gur léirigh Casey spéis i ról an Taoisigh nuair a bhí a rás Uachtaránachta rite! 
Alt 4
____________________________________________________ gur ról oinigh seachas ról polaitiúil atá ag Uachtarán na hÉireann, murab ionann is Trump Mheiriceá agus Putin na Rúise agus, go deimhin, formhór na n-uachtarán ar fud na cruinne. Déanann Uachtarán na hÉireann ionadaíocht thar cheann mhuintir na tíre. Mar shampla, nuair a bhítear ag fáiltiú roimh cheannairí stáit ón iasacht a bhíonn ar cuairt go hÉirinn nó nuair a dhéantar cuairteanna stáit thar sáile. Soláthraíonn na cuairteanna sin deiseanna luachmhara chun Éire a chur chun cinn go hidirnáisiúnta agus chun naisc a neartú le diaspóra na hÉireann ar fud an domhain. Níl mórán cumhachta ag an Uachtarán ó thaobh na polaitíochta de agus tá daoine den tuairim nach bhfuil sé sin ceart ná cóir. Bheinnse ag teacht leis an tuairim sin ______________________________. Mar sin féin, cabhraíonn an ról oinigh seo linn duine scrupallach coinsiasach a thoghadh mar ionadaí na tíre. Murach an ról a bheith amhlaidh, ba bhaolach go mbáifí an dea-iarrthóir i ‘salachar na polaitíochta’ agus i gcúrsaí eacnamaíochta. 
Alt 5
Ní fhéadfainn trácht a dhéanamh ar an topaic seo gan tagairt a dhéanamh do thábhacht na Gaeilge i ról na hUachtaránachta féin.___________________________, gan aon agó, nach raibh Gaeilge mhaith ag mórán iarrthóirí i rás na hUachtaránachta a bhí ar siúl  ______________________. Féach nár chuir Seán Gallagher lena ‘chúpla focal’ le seacht mbliana anuas. Chomh maith leis sin, díol trua é nach raibh aon díospóireacht ar siúl i nGaeilge an geábh seo. Cuimhnigh go bhfuil an tUachtarán in ainm is a bheith ag caomhnú Bhunreacht na hÉireann. Cuimhnigh gur ag an leagan Gaeilge den Bhunreacht atá seasamh dlíthiúil. Cuimhnigh go ndeir an Bunreacht úd gurb í an Ghaeilge an chéad teanga oifigiúil sa tír.
 __________________________________, mar sin, go gcuireann sé an-bhrón orm nuair a smaoiním ar iarrthóirí Uachtaránachta gan Ghaeilge. _____________________, is truacánta an scéal é d’oileán na naomh is na n-ollamh.
Conclúid
Nuair atá deireadh ráite áfach, ní féidir a shéanadh go bhfuil an Uachtaránacht tábhachtach sa lá atá inniu ann in Éirinn. Níl amhras ar bith faoi ach __________________________________ go fóill. 
Ach, creidim féin go pearsanta gur ról thar a bheith tábhachtach atá i ról an Uachtaráin agus níor mhaith liom fáil réidh leis – 
_______________________________________________________________. Anois go bhfuil an rás rite agus an ‘sorcas’ thart, tá súil agam go dtiocfaidh focail níos dearfaí chugam amach anseo nuair a smaoiním ar Uachtarán na hÉireann. Is ról tábhachtach é agus tá meas mór air. Táimse bródúil as ár nUachtarán agus táim den tuairim go ndéanann sé ionadaíocht mhaith thar cheann an phobail Éireannaigh. Mar sin féin, feictear dom go bhfuil fadhbanna conspóideacha ag baint leis an ról. Má thugaimid faoi na fadhbanna seo mar náisiún aontaithe, áfach, agus má labhraímid le glór aontaithe, tiocfaidh feabhas ar chúrsaí. Níor mhaith liom a rá go dtiocfaidh ár lá, ós rud é nár oibrigh an port sin go rómhaith do Liadh Ní Riada! 
Ach, ___________________________________________________________, “Ní neart go cur le chéile” agus faoi mar a dúirt Mícheál D. Ó hUigínn nuair a ceapadh é ar dtús sa bhliain 2011, “Ar aghaidh linn le chéile!”
